
Müasir mərhələdə dövlət–elm münasibətləri 
II   MƏQALƏ

Azərbaycan Milli Elmlər 
 Akademiyası xalqın ümumi 
 zəkasını, ağlını birləşdirən böyük 
bir sərvətdir.

Heydər ƏLIYEV,
Ümummilli lider

Strateji məqsəd

Ulu öndərin yetmişinci illərdə elm-
lə bağlı atdığı addımlar aydın göstərir ki, 
Heydər Əliyev qarşısına respublikanın in-
kişafında və yeniləşməsində elmin əsaslı 
rol oynamasını həyata keçirmək məqsədini 
qoymuşdu. Həmin mərhələdə Azərbaycan 
SSR üçün neft, kimya, texnika, sənaye, 
kənd təsərrüfatı istiqamətləri həlledici rol 
oynayırdı. Çünki bir sıra dairələrin Azər-
baycana qarşı tutduğu qərəzli mövqe ilə 
respublikanın sərbəst, uğurlu idarə edil-
məsinə və inkişaf edə biləcəyinə şübhələr 
oyatmağa çalışırdılar. 

Heydər Əliyev buna qarşılıq, bütöv-
lükdə, Azərbaycan SSR-in elmi əsasda in-
kişaf etdirilməsi kursunu seçmiş və bunun 
üçün ilk növbədə Elmlər Akademiyasının 
fəaliyyətini həmin məcraya yönəltmişdir. 
Neft, kimya, iqtisadiyyat üzrə apardığı 
yenidən təşkilatlanma və funksionallaşma 
buna xidmət edirdi. Çox qısa müddətdə bu 
istiqamətdə ciddi uğurlar əldə edildi. Və I 
məqalədə vurğuladığımız kimi, dövlət-elm 
münasibətləri konsepsiya səviyyəsinə yük-
səldildi ki, burada mərkəzi yeri azərbay-
cançılıq tuturdu.

Dövlət və cəmiyyətin  
elmi təməli

Ən böyük uğur isə Elmlər Akademiya-
sının Azərbaycan Respublikası və cəmiy-
yətinin inkişafında aparıcı rol oynaması 
əsasında ölkənin tərəqqisinin elmi məcra-
da aparılmasına nail olmaqdan ibarət idi. 
AMEA-nın keçmiş prezidentlərindən olan, 
akademik Mahmud Kərimov yazırdı ki, 
Heydər Əliyevin müdrik siyasətinin dərin-
liyi elmi prinsiplərə əsaslanması və intel-
lektual potensiala arxalanmasında idi. “O, 
cəmiyyətin, xalqın inkişaf zəminini elmdə, 
intellektdə görürdü”. Buna görədir ki, Ulu 
öndər ikinci dəfə xalqın təkidi ilə hakimiy-
yətə gələndə Bakıda ilk görüş yeri kimi 
AMEA-nı seçdi. Bu, sovet dönəmindən 
başlayaraq dövlət və cəmiyyətin inkişafı-
nın sütunu kimi elmi görməsi ilə bağlı idi. 

Bunlara görədir ki, Elmlər Akademi-
yası struktur cəhətdən və funksional ola-
raq daha da təkmilləşdi, araşdırmalar daha 
fokuslanmış şəkil və məqsədyönlü xarak-
ter aldı. EA-nın cəmiyyətdə statusu isə ən 
yüksək səviyyəyə qalxdı. Baş elmi struktu-
run əməkdaşlarına xüsusi hörmət və qayğı 
yarandı. Heydər Əliyevin gərgin zəhməti 
və məharətli strateji kursu ilə Azərbay-
canda inkişafı tam olaraq elmi rels üzərinə 

keçirildi. Bu kontekstdə Heydər Əliyevin 
dövlət–elm münasibətlərinin müasir tələb-
lərə uyğun formalaşdırılmasında özünü 
göstərən iki mühüm məqamı da vurğula-
maq lazımdır. 

Dövlət–elm  
münasibətlərinin 2 amili
Onlardan biri Ulu öndərin həmin dövr-

də ictimai və humanitar elmlərin inkişafına 
Azərbaycana xidmət istiqamətində böyük 
diqqət yetirməsidir. Digəri isə Elmlər Aka-
demiyasının sovetlərin verdiyi imkanlar 
daxilində beynəlxalq elmi dairələrlə əlaqə-
sini genişləndirmək, onu gücləndirmək və 
faktiki olaraq Azərbaycanın maraqlarına 
uyğun yenidən təşkilatlandırmaq idi. 

Humanitar və ictimai elmlərin inkişa-
fını Heydər Əliyev birbaşa azərbaycançı-
lığın təmin edilməsinə yönəltmişdi. Bunu, 
təbii ki, üstüörtülü edirdi və belə də olmalı 
idi. Heydər Əliyev Elmlər Akdemiyasına 
bu prosesdə ayrıca yer vermişdi. Nümunə 
kimi, 1969-cu ildə Heydər Əliyevin "Azər-
baycanda tarix və mədəniyyət abidələrinin 
SSRİ-nin əsas muzeyləri vasitəsilə təbliğ 
edilməsinin yaxşılaşdırılması tədbirləri 
haqqında" və 1972-ci ildə "Respublikada 
toponimiya tədqiqatlarının inkişaf etdi-
rilməsi haqqında" verdiyi sərəncamları 
göstərə bilərik. 

Bundan başqa, Ulu öndər görkəmli 
Azərbaycan şair, yazıçı və elm xadimlə-
rinin yubileylərinin mütəmadi keçirilməsi 
ilə bağlı sərəncamlar vermişdir. Həmin 
sırada müxtəlif elm sahələrində çalışmış 
Azərbaycan alimlərinin yubileyləri təşkil 
edilmişdir. Bu proses qısa zamanda Azər-
baycanda müxtəlif elm sahələrində mək-
təblərin yaranmasına gətirib çıxarmışdır. 
Bütün bunlar yekun olaraq isə sovetlərin 
sərt məhdudiyyətləri şəraitində “akade-
mik elmin azərbaycançılıq istiqamətində 
səfərbər olmasına şərait yaratmışdır” (İsa 
Həbibbəyli).

İkinci məqam EA-nın beynəlxalq 
əlaqələrinin müstəqil şəkildə həyata keçi-
rilməsi ilə bağlıdır. 1973-cü il sentyabrın 
25-də "Xarici ölkələrlə elmi-texniki nai-
liyyətlərin mübadiləsinin genişləndirilmə-
si haqqında" qərar çıxarılmışdır. Həmin 
sənəd əsasında 1974-cü ildə EA-da xarici 
əlaqələr şöbəsi yaradılmışdır. Bununla iki 
imkan meydana gəlmişdir. Birincisi, Azər-
baycan EA-nın Moskva vasitəsilə xaricə 
çıxış etmək asılılığına son qoyulmuşdur. 
İkincisi, Azərbaycan ən yeni elmi nailiy-
yətlərlə tanış olmaq üçün birbaşa mexaniz-
mə sahib olmuşdur. 

Bu bağlılıqda 1974-cü il avqustun 1-də 
Heydər Əliyev Azərbaycan KP MK və Na-
zirlər Sovetinin iclasında "Molekulyar bi-
ologiya və molekulyar genetikanın inkişa-
fının sürətləndirilməsi və nailiyyətlərindən 
xalq təsərrüfatında istifadə edilməsi tədbir-
ləri haqqında" qərarının qəbul edilməsinə 
nail olması mühüm faktdır. Bununla Azər-
baycan EA Qərbdə çox aktual sayılan yeni 

elmi araşdırmalara çıxış əldə etmişdir.
Eyni zamanda, Elmlər Akademiyasının 

Fizika İnstitutundakı Biofizika laboratori-
yasının nəzdində Molekulyar biologiya və 
molekulyar genetika sektoru yaradılmışdır. 
Bu işlərin davamı olaraq 1978-ci il martın 
25-də "Azərbaycan SSR Elmlər Akademi-
yasında təbii resursların, kosmik tədqiqat-
lar sahəsində işlərin daha da inkişaf etdi-
rilməsi haqqında" qərar qəbul edilməsi ilə 
radiofizika, radiotexnika istiqamətləri üzrə 
elmi araşdırmaların yolu açılmışdır. 

Kosmik fəzanın tədqiqi 
Elmin cəmiyyətin və dövlətin inkişa-

fına xidmət etməsi istiqamətində Heydər 
Əliyevin həyata keçirdiyi ardıcıl tədbirlər 
sırasında EA-da kosmik tədqiqatlara və 
hərbi-sənaye kompleksinin inkişafına is-
tiqamətlənmiş addımların atılması xüsusi 
yer tutur. Çünki keçən əsrin 70–80-ci il-
lərində kosmik fəzanın tədqiqi, peyklərin 
hazırlanması və orbitə çıxarılması və s. 
aspektlər üzrə dünyada böyük bir yarış 
gedirdi. Bu kontekstdə Heydər Əliyevin 
kosmos və hərbi-sənaye ilə əlaqədar hə-
yata keçirdiyi planlar Azərbaycan SSR-in 
dünyanın aparıcı elmi proseslərindən uzaq 
düşməməsini təmin edirdi.

Bu, tarixi və strateji mənası çox yüksək 
olan bir proses idi. Bunların fonunda 1976-
cı il yanvarın 23-də "Azərbaycan SSR 
Elmlər Akademiyasının elmi-tədqiqatları-
nın səmərəliliyinin artırılması və onların 
nəticələrinin milli iqtisadiyyatda tətbiqi 
üzrə işlərin genişləndirilməsi haqqında" 
mövzusunda məsələnin müzakirə oluna-
raq, konkret qərarlar qəbul edilməsi tama-
milə məntiqi bir hadisə təsiri bağışlayır. 
Çünki Heydər Əliyev elmin ayrıca sahə 
kimi inkişafı ilə alınan elmi nəticələrin cə-
miyyətə tətbiqi arasında sıx əlaqə yaradıl-
masına böyük əhəmiyyət verirdi. 

Yeni mərhələyə hazırlıq

Bu faktlar onu göstərir ki, Heydər 
 Əliyev 1970–1980-ci illərdə Azərbaycan 
Elmlər Akademiyasını yenidən struktur-
laşdıraraq onun funksional imkanlarını 
daha da genişləndirmişdir. Yeni yaradılan 
tədqiqat şöbələri faktiki olaraq Azərbaycan 
Elmlər Akademiyasının dünyanın aparıcı 
elmi araşdırmalara birbaşa çıxışını təmin 
etmişdir. Bu proseslərin başlıca məqsədi 
isə elmi Azərbaycan dövlətçiliyi və cə-
miyyətinin inkişafına xidmət etməyə is-
tiqamətləndirməkdən ibarət olmuşdur. 

Ulu öndər buna yüksək səviyyədə nail 
olmuşdur. Bu tezisi Azərbaycan Respubli-
kasının müstəqillik dövründə AMEA-nın 
fəaliyyətinə verdiyi qiymət və onun əldə 
etdiyi elmi nailiyyətlərin dövlətçiliyə xid-
mətin təminatı təsdiq edir. O cümlədən, in-
diki mərhələdə AMEA-nın Azərbaycanın 
strateji inkişaf kursunda mühüm rol oy-
namasının ciddi ənənəyə malik olduğunu 
görürük.

Heydər Əliyevin dövlət–elm münasi-
bətlərini konsepsiya səviyyəsinə yüksəlt-
məsi bir sıra yeni prinsiplərin həyata keçi-
rilməsi baxımından da çox əhəmiyyətli idi. 
Yuxarıdakı təsvirdən aydın olur ki, Ulu ön-
dər elmi Azərbaycan dövlətçiliyi, cəmiy-
yəti, mənəvi-əxlaqi dəyərlərinin bünövrəsi 
kimi görürdü. Bu zaman elmin dövlətçiliyə 
xidməti ön plana çıxarılırdı. Onun reallaş-
ması mexanizmi kimi isə azərbaycançılıq 
aparıcı rol oynamalı idi. Yəni elmi tə-
dqiqatlar Azərbaycan iqtisadiyyatı, sosial 
mühiti və mədəni həyatının inkişafına xid-
mət etməli idi. 

Bu məqsədə nail olmaqda Ulu öndər 
EA-ya böyük önəm verirdi. Bu məqsəd-
lə dövlətçilik kontekstində ölkənin ali 
təşkilatında struktur yenilikləri edilirdi. 
Bunun fonunda elmi fəaliyyətin təşkili 

və səmərəliyi məsələsi aktuallaşdırılırdı. 
Nəhayət, alınan nəticələrin praktikaya 
tətbiqinə ciddi əhəmiyyət verilirdi. Bütün 
bunların fonunda Heydər Əliyevin sovet 
dönəmində indki AMEA-nın beynəlxalq 
əməkdaşlıq sistemini qurması böyük 
önəm kəsb edirdi.  

Vurğulanan məqamları ümumiləş-
dirsək, maraqlı mənzərə alınır. Sovet 
dönəmində Heydər Əliyev dövlət–elm 
münasibətlərini həm yaşadığı mərhələdə 
respublikanın inkişafına xidmət edən, həm 
də müstəqil dövlət olanda onun inkişafı 
üçün elmi əsasları yarada bilən dinamik 
sistem səviyyəsində qurmuşdur. Bu siste-
min mərkəzində elmin azərbaycançılığa 
xidməti dayanırdı. Başlıca icraedici təşki-
lat kimi indiki AMEA görülürdü. Qarşıya 
qoyulan məqsədə çatmaq üçün isə Elmlər 
Akademiyasında struktur dəyişikliyi edilir 
və paralel olaraq, elmi fəaliyyətin təşkili 
yeniləşirdi. 

Aydın hiss olunur ki, bütün bunlar 
Heydər Əliyevin uzaqgörən elm siyasəti-
nin konkret mərhələsini təşkil edir. Sovet 
dönəmində Azərbaycan elminin dövlətçi-
liyə və azərbaycançılığa xidmət istiqamə-
tinə yönəldilməsi stratejidə müstəqil döv-
lət quruculuğunun tam olaraq elmi əsasa 
söykənməsinin şərtlərindən biri idi. Bu 
da faktiki olaraq, Azərbaycan dövlətçiliyi 
və elm münasibətlərində yeni mərhələnin 
təməlinin qoyulması deməkdir. 

Müasirlik baxımından burada Heydər 
Əliyevin dövlət–elm münasibətləri kon-
sepsiyasının çox əhəmiyyətli bir özəlliyini 
vurğulamaq gərəkdir. Ulu öndər dövlətin 
elmə və elm adamlarına daim böyük diqqət 
və qayğı göstərməsinin zəruriliyini vur-
ğulayırdı. Məhz bunun nəticəsində Azər-
baycanda elmə və elm adamlarına böyük 
sayğılı münasibət formalaşmışdı. Heydər 
Əliyev elm adamlarını ciddi surətdə qo-
ruyur, onlara böyük şanslar verirdi. İndiki 
AMEA dövlətin strateji orqanı kimi diqqət 
mərkəzində idi. Onun maliyyələşməsi o 
dövrdə ən yüksək səviyyədə təşkil olunur-
du. Alimlər birmənalı olaraq cəmiyyətin 
elitası idi. 

 Bu həqiqətlər Heydər Əliyevin döv-
lət–elm münasibətlərinə həm də sosial 
müstəvidə yeni məna və məzmun verdi-
yini təsdiq edir. Bununla Ulu öndər sovet 
dönəmində dövlət–elm münasibətlərini 
yaradıcılıq, təşkilatçılıq və sosial-mədəni 
mühitlə sıx əlaqələrin sintezində qura bil-
mişdir. Məsələnin digər aspekti isə indiki 
AMEA-nın beynəlxalq əlaqələrinin dövrə 
görə, geniş miqyasda qurulması ilə bağlı-
dır. Bütün bunlar sistem halında Heydər 
Əliyevin faktiki olaraq dövlət–elm mü-
nasibətlərini yeni mərhələyə hazırladığı 
anlamına gəlir.

(ardı var) 

Füzuli QURBANOV,  
XQ-nin analitiki,  

fəlsəfə elmləri doktoru

Hər bir cəmiyyətin öz milli kimli-
yinə söykənən bəlli  bir ideologiyasını 
meydana gətirməsi, formalaşdırması 
üçün onun müəyyən mərhələlərdən 
keçməsi labüddür.  Həmin  ideologi-
yanı-siyasi və sosial bir təlim olaraq  
meydana gətirən səbəblər və siyasi 
- ictimai hərəkat kimi ortaya qoydu-
ğu  düşüncə, inanc və görüşlər sistemi 
sağlam olmalıdır. Əks–təqdirdə, o, bir 
cəmiyyətə, bir dövrə, ya da ictimai 
bir sinifə xas inanclar sistemi olaraq, 
özü ilə təməl problemlər yarada bilər. 
Ilkin halda öz cəmiyyətinə, daha son-
ra isə bütün bəşəriyyətə ziyan yetirə 
bilər. Erməni düşüncə sisteminin orta-
ya çıxma və formalaşma mərhələlərini 
araşdırarkən qarşıya çıxan gerçəklik 
budur ki, bütün dövrlərdə o zərərli 
tendensiyaları ilə seçilmişdir.  Millətlə-
rin öz yaranma şərtləri və bir- biri ilə 
əlaqələrindən doğan həyat tərzləri ilə 
əlaqədar siyasi və ictimai dizaynların 
hamısını onun müəyyən zaman içində 
yaranmış ideologiyalarda axtarmağın 
doğru olmadığını iddia edənlər var. 
Onlar haqlı ola bilərlər, amma ayrı-
lıqda götürülən toplumlarda müəyyən 
ideoloji düşüncə onun özünün xarak-
terindən asılı olur.

Bir də nəzərə almaq lazımdır ki, ideo-
logiyanı həm də  konkret şəxslər formalaşdı-
rırlar. Tarixə baxsaq, ermənilərdə  bu ideoloji 
hərəkatı aparan  şəxslər daha çox cinayət-
karlardır. Onlar hədəfə çatmaq vasitəsi kimi 
ölüm və qanı seçdiklərindən ortaya atdıqları 
milli təlim də  bəlalar gətirmişdir. Bu mənada  
qədimdən bəri ideoloji hərəkat halına gəti-
rilən  armenizm (ermənilik) bəşəri ideologiya 
sayıla bilməz.               

Armenizmi erməni tarixi və mədəniy-
yətindən fərqli düşünmək, xristian ideologi-
yasının ruhunun xaricində görmək olmaz. 
Ermənilərin, hətta dinlərini belə bəzən irq-
çi düşüncələrə qurban verdikləri zamanlar 
olmuşdur.  “Ermənilik dindən əvvəldir”, 
– deyən Njde bu düşüncədə olmuşdur ki, 
xristian dini belə erməni ideallarının həyata 
keçirilməsində vasitədir.  

Bəllidir ki, bilgi və inanclar sistemi kimi 

ermənilik də  irqçi ideologiya ilə yüklü ol-
muşdur və özünü qoruma istiqamətində bü-
tün  tarixi dövrlərdə inkişaf yolu keçmişdir. 
Yəni, zaman irəlilədikcə onun mahiyyətində 
irqçilik, başqa xalqlara yuxarıdan aşağı bax-
maq, hədəfə çatmaq üçün insanları terrorizə 
etmək, onları fiziki cəhətdən məhv etməyə 
meyillənmək özünü göstərmişdir. Ermənilə-
rin yaratdıqları əksər siyasi və qeyri – siyasi 
təşkilatların mayasında bu vardır. Erməni ta-
rixçilərinin özləri də bu cəhəti qeyd etməkdə-
dirlər. Tarix boyunca bu ideologiyanı erməni 
millətinin dövlət anlayışı  kimi formalaşdır-
mağa meyilli qüvvələr də olmuşdur və bu 
gün də vardır. Ermənilərin tarixdə heç bir 
dövrdə tam müstəqil dövlətləri olmadığından  
ideologiyalarını bu əsas üzərində–hər şeyi 
başqalarından mənimsəmə  prinsipi üzərində 
qurmuşlar və  millət olaraq öz milli kimliyini 
ayaqda tutmaq üçün yaratdıqları yeni düşün-
cə sistemlərini də bu əsas üzərində formalaş-
dırmışlar. 

Ermənilikdən bəşəriyyət üçün 
çox təhlükəli olan “andranikizm”, 
 “tsexakronizm”,“erməni fədaizmi”, “erməni 
faşizmi” və digər “izmlər” törəmişdir. Ermə-
nistandakı irqçilər gendən gələn, keçmiş xü-
susiyyətlərin bioloji olaraq insan davranışına 
hopmasına inanan kəslərdir. Erməni  irqçilik 
doktrinası insanın daşıdığı qanın milli-etnik 
şəxsiyyətini təyin etdiyi iddiasındadır. Ermə-
ni faşizmində  insan irqlərinin rəng və fiziki 
şəkilləri əsas alınaraq, bir-birindən üstünlü-
yünü öndə görən irqçilik fəlsəfəsini mənim-
səmiş şəxslərə üstünlük verilir. Hayastanda 
bu gün başqa ölkələrdə terrorçu hesab olunan 
şəxslər – başda Andranik Ozanyan olmaq-

la, Stepan Şaumyan, Dro, Njde, Soğomon 
Tehleryan, Varujan Karapetyan, Monte Mel-
konyan,  Vazgen Sislyan, Vazgen Sarkisyan 
və başqaları qəhrəman hesab olunur. İrqçi 
insanların göstərmiş olduğu bu tutuma isə 
“irqçilik” adı  verilməkdədir ki, onlar özlə-
rindən olmayanların fiziki məhvinə çalışmış 
və bunu göz qırpmadan, digərinin halına acı-
madan etmişlər.               

Ermənistanın  ilk prezidenti Levon 
Ter-Petrosyan  özü də həmin şovinist ruhlu  
sistemin içində  yetişən adam,  Azərbaycana 
qarşı yaradılmış “Qarabağ” Komitəsinin rəh-
bərlərindən olsa da  sonralar ölkəsində irqçi-
liyin tüğyan etdiyini dəfələrlə qeyd etmiş və 
bunun erməni millətini məhvə aparacağını 
demişdi: “…Ermənilər inandılar ki, əgər 

Almaniya bir müharibə başlasa, o zaman bu 
mütləq  Türkiyəyə qarşı da olacaq, Njdenin 
tək bir məqsədi var idi: Türkiyəyə qarşı nə isə 
etmək və ona qarşı döyüşəcək  güclü tərəfin 
yanında olmaq. 1927-ci ildən bəri onun təli-
mində iki söz ortaya çıxdı: etnik ayrı–seçki-
lik və “Tsexakronizm–irqçilik” ...  O deyir ki, 
çox təəssüf ki, biz bu məfhumların heç birin-
dən imtina edə bilmirik. Çünki bunlar müasir 
Ermənistanın həyat tərzinə çevrilib.                                                       

Bugünkü Ermənistan Respublikasının 
rəsmi ideologiyası ermənilikdir. Onlar buna 
“hayutyun” deyirlər.  Elmi ədəbiyyatda onu  
“armenizm”  də adlandırırlar.  Bir çox araş-
dırmaçılara görə ermənilik erməni toplumu 
üçün o qədər də  mükəmməl ideologiya sa-
yıla bilməz. İdeologiyanı konkret şəxslər 
formalaşdırır və sonra toplumun malı edirlər.   
Artıq   Sivaslı Mxitar, Artsruni dövrü keçib. 
Ermənistan dövlətinin başında olan adamlar  
açıq deyirlər ki,  bizim ideologiyamız And-
ranik Ozanyanın mübarizəsinə söykənir və  
Qaregin Njdenin yaratdığı təlimlə şəkillənir. 
Haqlıdırlar, uzun illər ermənilər andranikizm 
ideologiyası ilə nəfəs almışlar. Njdenin ötən 
əsrin 30-cu illərində yaratdığı və faşizmə 
söykədiyi “Tsexakronutyun” adlanan təlimi-
nin Ermənistan Respublikasının son 25-30 il 
rəsmi dövlət ideologiyası kimi   qəbul edil-
məsi onu göstərdi ki, hələ erməni millətinin 
ciddi,  bəşər humanizminə dayanan  ideo-
logiyası yoxdur.  Bu iki şəxsin türk millətinə 
necə bir düşmənlik etdiklərini bütün dünya 
bilir.  Deməli, “türk düşmənçiliyi” elə ideo-
logiyanın da əsasıdır. Erməni təfəkkürü bu 
düşmənçiliyin gətirdiyi fəlsəfə ilə ideal seçir. 

Ermənilər üçün “Vətənin xilaskarı”,  bi-

zim üçün isə bir faşist, türk düşməni olan 
Njde  “Həbsdən məktublar”ında erməni 
millətinin mövqeyini müəyyənləşdirmişdi: 
“Kim Türkiyə ilə bərabərsə o mənim millə-
timin və tarixi ərazi haqqımızın düşmənidir. 
Elə bir düşməndir ki, heç bir Tanrı mənim-
lə onları  barışdıra bilməz. Bu mənim siyasi  
mövqeyimdir”.

Bugünkü  erməni cəmiyyəti bu prinsipi 
özünün həyat kredosu, mübarizə vasitəsi sa-
yır.  Bu, həm də,   Ermənistan dövlətinin ide-
oloji xəttidir. Ermənilər həmin xətdən heç cür 
imtina edə bilmirlər. Çünki bəşəri dəyərləri 
özündə ehtiva edən ideyaya sahib deyillər.  
Belə bir ideya isə  heç zaman olmamışdır. 
Artıq qeyd etdik ki,  Serj Sarkisyanın başçı-
lıq etdiyi Respublikaçılar partiyasının rəsmi 
ideologiyası Njdenin irəli sürdüyü təlim– 
“Tsexakronizm” idi. Partiyanın emblemi də 
tsexakronçularla faşistlərin ortaq emblemi 
idi.  Ondan əvvəlki hakimiyyətlərin də hədə-
findəki düşmən “türklər”, yəni Azərbaycan-
da, Türkiyədə və ya başqa bir yerlərdə yaşa-
yan insanlar olmuşdur. 

Buna görə də  Ermənistanda təbliğat və 
rəsmi ideologiya səviyyəsində hökm sürən, 
belə demək mümkünsə, azərbaycanafobiya 
haqqında danışarkən, əsas tonun məmurlar 
tərəfindən qoyulduğuna diqqət çəkmək la-
zımdır: millət vəkilləri, dövlət adamları, ölkə 
prezidentinə qədər müxtəlif səviyyəli mə-
murlar  Azərbaycana nifrət toxumlarını səp-
məkdə davam edirlər. Hər gün Ermənistan 
mətbuatı Azərbaycanı ləkələmək, onun yaxşı 
işini belə pisləməklə məşğuldur. Ermənistan 
alimləri, politoloqları Azərbaycanı ittiham et-
mək üçün yarışa durmuşlar.  

Ermənistan adlı ölkədə, Azərbaycana 
nifrət hisslərinin əsas tədarükçüsü və qanun-
vericisi isə rəsmi dövlət orqanlarıdır,  döv-
lətin yürütdüyü siyasətdir. Bunun özü isə 
ənənəvi tarixi düşmənçiliyə söykənən bir 
təbliğat vasitəsidir. O, artıq neçə əsrdir ki, 
dəyişmir.  Maraqlıdır ki, onların zehinlərində 
və hərəkətlərində heç bir utanc hissi yoxdur 
–  Azərbaycan və Türkiyəyə qarşı təcavüz və 
dözümsüzlüyü yayan insanlar burada ən hör-
mətli adamlar sayılır, “millətin qaymaqları” 
hesab edilirlər.   

(ardı var)

Qafar ÇAXMAQLI, 
“XQ”-nin Türkiyə müxbiri

Erməni irqçilik düşüncəsi 
gerizəkalıqdan qaynaqlanır
“Armenizm”in “andranikizm”, “tsexakronizm”, “erməni fədaizmi”, 

“erməni fașizmi” kimi “izmlər”i bəșəri təhlükə saçır


